
BOSNA I HERCEGOVINA

FEDERACIJA BOSNE I HERCEGOVINE

ZENIČKO-DOBOJSKI KANTON

OPĆINA DOBOJ-JUG

OPĆINSKO VIJEĆE

Broj:01-05-1-1230-1/13.

Dana:19.12.2013.godine.

                 I   Z   V   O   D        I   Z         Z    A    P    I     S    N    I    K   A

Sa jedanaeste sjednice VI saziva Općinskog vijeća Doboj Jug koja je održana dana 18.12.2013. godine (srijeda) sa početkom u 16  sati i 30 min.   u Sali Općinskog vijeća u Matuzićima.

Sjednici Vijeća prisutni su vijećnici : Begić Adin, Arnaut Emira, Hozić Eldin, Sprečo Enes, Skulić Armin, Škiljo Hasan,  Aličić Izudin, Skulić Fahir, Tukić Mirnes, Škiljo Nermin, Šečić Hajrudin , Avdić Nijaz i Skulić Esmir .Tukić Mirnes sa zakašnjenjem stigao u 16h i 45min.
Pored vijećnika sjednici Vijeća prisutni su :sekretar Vijeća Šahbegović Melisa, izvjestioci Didić Džemil, Škiljo Maid, Edin Hrvić i Sprečo Damir, te  Begić Miralem , Numić Alma , Memagić Samira i Zajmović Kemal.
Sjednicu je otvorio predsjedavajući Općinskog vijeća  i konstatovao da na sjednici prisustvuje 12 od 13 vijećnika,   što je dovoljan broj  za rad i odlučivanje shodno odredbama Statuta i Poslovnika o radu Općinskog vijeća. Potom je predložio slijedeće    
A.USVAJANJE IZVODA IZ ZAPISNIKA SA DESETE  SJEDNICE OPĆINSKOG  

    VIJEĆA
B.VIJEĆNIČKA PITANJA 

Prije prijedloga i usvajanja dnevnog reda  predsjedavajući je otvorio raspravu po podtačkama.

A)  USVAJANJE IZVODA IZ  ZAPISNIKA SA DESETE  SJEDNICE OPĆINSKOG 
      VIJEĆA
Predsjedavajući je na raspravu i usvajanje stavio  Izvod iz zapisnika sa desete sjednice. 

Diskusije nije bilo, te je jednoglasno (12 glasova ZA) donesen slijedeći  

Z   A   K   LJ   U   Č   A   K

Usvaja se Izvod iz  zapisnika sa desete  sjednice Općinskog vijeća Doboj Jug.
Tekst Zaključka je sastavni dio zapisnika.
B) VIJEĆNIČKA PITANJA 
Vijećnik Avdić Nijaz je postavio pitanje usmeno šta se preduzelo u pitanju presude u predmetu raskida Ugovora sa Saltagić Smajlom jer sam obaviješten da presuda nije u našu korist donesena i volio bi znati hoće li advokati biti uključeni?
Vijećnik Aličić Izudin je takođe usmeno pokrenuo inicijativu da se stimulišu naši prvi doktori nauka i magistar Krličević Sead, te da im se omogući neka novčana nagrada,otkup knjiga i tome slično.
Doktor Hasan Škiljo je pozvao sve na odbranu doktorske disertacije dana 27.12.2013. u Tuzli. 
Nakon diskusija i usvajanja podtački predsjedavajući je predložio dnevni red za jedanaestu sjednicu.
D N E V N I   R E D
1. Rebalans budžeta sa izvještajem o ostvarenju i izvršenju budžeta za period 01.01.-30.11.2013.godine,
2. Prijedlog Odluke o utvrđivanju javnog interesa za rekonstrukciju puta kroz Matuziće-dopuna

3. Prijedlog Odluke o dodjeli novčane pomoći porodiljama u svrhu poticaja nataliteta,

4. Prijedlog Odluke o kreditnom zaduženju za potrebe redovnog poslovanja,

5. Informacija o statusu „ Mesopromet“ d.o.o. Doboj Jug

Diskusije o predloženom dnevnom redu nije bilo tako da je isti usvojen jednoglasno sa 12 ZA.
AD-1. Rebalans budžeta sa izvještajem o ostvarenju i izvršenju budžeta za period 01.01.-30.11.2013.godine.

Uvodno obrazloženje je podnio izvjestilac Didić Džemil.

 U diskusiji su učestvovali vijećnici  Izudin Aličić, koji je istakao kako je nerealan budžet bio i za 2013. i takođe Nacrt za 2014.godinu,što sam isticao i ranije. Svjedoci smo jako teške finansijske situacije i u Kantonu i Federaciji. Koji su prihodi za 11.mjeseci i šta je moguće realizovati za ovih devet radnih dana u ovoj godini..Ja ovakav rebalans ne mogu podržati.

Tukić Mirnes koji je došao sa zakašnjenjem rekao je da podržava diskusiju vijećnika Aličić Izudina, te da se i sada troše sredstva nenamjenski zašto se optuživala ranija vlast.

Na kraju je Didić Džemil pojasnio pa je  sa 8 glasova ZA, 1 PROTIV i 4 SUZDRŽANA glasa usvojen  slijedeći:

                                                  Z A K LJ U Č A K

Usvaja se Rebalans budžeta sa izvještajem o ostvarenju i izvršenju budžeta za period 01.01.-30.11.2013.godine

Tekst Zaključka je sastavni dio Zapisnika.

AD-2.  Prijedlog Odluke o utvrđivanju javnog interesa za rekonstrukciju puta kroz Matuziće-dopuna

Uvodno obrazloženje je dala Šahbegović Melisa.
U diskusiji je učestvovao  vijećnik Aličić Izudin koji je stavio primjedbu na ovaj propust te pitao za realizaciju metodologije.

Nakon čega  je sa 12 glasova ZA i 1 SUZDRŽANIM glasom donesena slijedeća :                                                        
                                                        O D L U K A

O utvrđivanju javnog interesa za rekonstrukciju puta kroz Matuziće.
Tekst Odluke je sastavni dio Zapisnika.

AD-3 Prijedlog Odluke o dodjeli novčane pomoći porodiljama u svrhu poticaja nataliteta.

 Diskusije nije bilo nakon čega je sa  13 glasova ZA    donesena  slijedeća

  O   D   L  U   K   A
O dodjeli novčane pomoći porodiljama u svrhu poticaja nataliteta.
Tekst Odluke je sastavni dio zapisnika.

AD-4 Prijedlog Odluke o kreditnom zaduženju za potrebe redovnog poslovanja.

Uvodno obrazloženje je dao Didić Džemil. 

U diskusiji su učestvovali slijedeći vijećnici Tukić Mirnes, Aličić Izudin i Avdić Nijaz, te nakon diskusija Didić Džemil ponovo odgovorio na postavljena pitanja.
Nakon diskusija usvojena je  Odluka sa 8 GLASOVA ZA i 5 SUZDRŽANIH GLASOVA.
Tekst Odluke je sastavni dio zapisnika.

AD-5 Informacija o statusu „ Mesopromet“ d.o.o. Doboj Jug

Uvodno  obrazloženje je dao punomoćnik advokat Damir Sprečo.
U diskusiji su učestvovali slijedeći vijećnici: Aličić Izudin-koji je istakao da se neriješeni odnosi vuku od poslijeratnog perioda, kada se nije znalo ni kome firma pripada , ona se morala tako registrovati a ja dalje nisam imao vremena upuštati se. Tada je Agencija za privatizaciju trebala to privatizovati jer je rok za privatizaciju bio tri godine i to prema Zakonima iz Federacije.Takođe mislim da bi se u ovaj problem trebao uključiti i općinski pravobranilac.
Avdić Nijaz- navodi da je i sam lično tražio od bivših načelnika da mu riješe ovaj problem, te da ga je sada na takav način riješio da je u stečajnom postupku potpisao Ugovor o zakupu poslovnog prostora u Tešnju.

Damir Sprečo je na pitanja vijećnika da li je moguće sada učiniti bilo šta da se zaustavi prodaja objekata i namirenje povjerilaca istakao da postoji mogućnost preispitivanja Odluke o stečajnom postupku, te mogućnost pokretanja krivične odgovornosti direktora,stečajnog upravnika i sudije.

Nakon diskusija predložen je slijedeći:
                                                             ZA K LJ U Č A K
Prihvata se Informacija o statusu „Mesopromet“d.o.o. Doboj Jug , te se ovlašćuje Općinska načelnica sa nadležnim službama općine da uloži maksimalan napor da pokuša riješiti u korist općine Doboj Jug  u cilju zaštite imovine općine Doboj Jug.

Nakon čega je sa 13 GLASOVA ZA usvojen Zaključak.

Tekst Zaključka je sastavni dio zapisnika.

Kako je dnevni red iscrpljen sjednica se zaključuje u 18 sati .

Sekretar Vijeća:                                                                Predsjedavajući Općinskog vijeća

Šahbegović Melisa,dipl.pravnik                                                        Adin Begić

